
هەڵمەتی نیشتمانیی 
بەرەنگاربوونەوەی توندوتیژی 

دژی ئافرەتان
هەڵمەتـــی نیشـــتمانیی بەرەنگاربوونـــەوەی توندوتیـــژی دژی ئافرەتـــان كـــە لـــە رۆژی جیهانیـــی ئـــەم بۆنەیـــەدا 
ـــدەكات و  ـــە 11/25 دەســـت پێ ـــە ل ـــت، ك ـــتان رادەگەیەنرێ ـــی كوردس ـــی هەرێم ـــەرۆكی حكومەت ـــەن س ـــاڵانە لەلای س
لـــە 12/10 كۆتایـــی پێدێـــت. ئەمســـاڵ بـــە دروشـــمی »« جیهـــان بـــە پرتەقالـــی رەنـــگ بكـــە و #گـــوێ لـــە 
منیـــش بگـــرە«، كارەكانـــی دەســـتپێكرد، رێكخـــراوە پارێـــزەر و داكۆكیكارەكانـــی مافـــی ئافـــرەت لەمـــاوەی ئـــەو 
ـــە ئافـــرەت هەڵمەتێكـــی چـــڕ و  ـــی دژ ب ـــەوەی توندوتیژییەكان ـــان كەمكردن ـــە مەبەســـتی نەهێشـــتن، ی 16 رۆژەدا ب
ـــی نیشـــتمانیی  ـــپاردەكانی هەڵمەت ـــە دەكات و راس ـــەو چالاكییان ـــی ئ ـــاری گـــوڵان رووماڵ ـــڕ ئەنجـــام دەدەن، گۆڤ پ

بەرەنگاربوونـــەوەی توندوتیـــژی دژی ئافرەتـــان دەخاتـــەڕوو.

گوڵان: كۆمەڵایەتی

بەڕێوەبـــەری  ســـێودین،  گۆرگیـــس  فلۆریـــن  ســـەرەتا 
كاروبـــاری  بـــاڵای  ئەنجومەنـــی  لـــە  دیـــوان  گشـــتیی 
ـــی  ـــەوە دەكات، »دروشـــمی نێودەوڵەتی ـــۆ ئ ـــا ب ـــان هێم خانم
ئەمســـاڵ لـــەم بۆنەیـــەدا بریتییـــە لـــە »جیهـــان بـــە پرتەقالـــی 
منیـــش  لـــە  »گـــوێ  هاشـــتاگی#/  و  بكـــە  رەنـــگ 
بگـــرە، ئەمســـاڵ دەنـــگ و كرۆكیـــی چالاكییەكانـــە، لـــە 
كوردســـتانیش هەمـــان دروشـــممان دانـــاوە و لـــەو 16 رۆژەدا 
ــە  ــن و بـ ــام بدەیـ ــۆر ئەنجـ ــی جۆراوجـ ــن چالاكیـ هەوڵدەدەیـ
دەنگـــی بـــەرز خواســـتەكانمان بخەینـــەڕوو.« هـــاوكات 
هەلومەرجێكـــی  لـــە  ئەمســـاڵ  »مەراســـیمی  دەڵێـــت: 
و  عێـــراق  و  كوردســـتان  هەرێمـــی  تایبەتیـــی  گەلێـــك 
ژیانێكـــی  چوارســـاڵی  لـــە  بەڕێوەدەچێـــت.  ناوچەكـــە 
گەلێـــك بـــە ئـــازار و پـــڕ لـــە ســـەختیمان بینـــی، بەتایبەتـــی 
كـــە ژنـــان و منـــداڵان كەوتنـــە بـــەر گـــورزی كارەســـات، 
ــی  ــەرەو كۆتایـ ــە بـ ــەو نەهامەتییانـ ــبەختانە ئـ ــەڵام خۆشـ بـ
بوونەتـــەوە،  هێـــور  ســـەختییانە  لـــەو  دەچـــن و كەمێـــك 
بـــەڵام درك بـــەوە دەكەیـــن كـــە ئاســـەواریان تـــا ماوەیەكـــی 
كار  بەهیـــواوە  بۆیـــە  بەرنـــادات،  بەرۆكمـــان  بەرچـــاو 
ـــەو ئاســـەوارانەو  ـــن و دەڕوانینـــە ســـەركەوتن بەســـەر ئ دەكەی
باشـــتركردنی  بـــەرەو  گـــەورە  هەنـــگاوی  گرتنەبـــەری 
بارودۆخـــی كۆمەڵـــــگە و فەراهەمكردنـــی زەمینـــەی لەبـــار 
بـــۆ گەیشـــتنی ژنانـــی كوردســـتان بـــە تـــەواوی مافەكانیـــان 
و بـــە ژیانـــی ئـــارام و دوور لـــە هەڕەشـــەی توندوتیـــژی.« 
گوتیشـــی: »ژنـــان هەمیشـــە لـــە ســـەختیەكاندا هاوبـــەش 
بـــوون، بـــەڵام ئازارەكانیـــان زۆركات نەبینـــراو و نەبیســـتراون، 
ــە  ــن لـ ــا بـ ــەریكی هاوتـ ــەوەی شـ ــۆ ئـ ــدەدەن بـ ــە هەوڵـ بۆیـ
گشـــت پڕۆســـەكانی بەڕێوەبردنـــی كۆمەڵــــگە، لـــە خێزانـــەوە 
تـــا باڵاتریـــن پێگەكانـــی دەســـەڵات و حوكمڕانـــی و بكەونـــە 
دۆخێكـــەوە كـــەس نەتوانـــێ بەنـــاوی شـــەرەف و عـــورف و 
مافـــی خێـــزان و بنەماڵـــەوە ســـووكایەتییان پـــێ بـــكات و 
ئازاریـــان بـــدات و بیانكوژێـــت. بەداخـــەوە تاوانەكانـــی دژی 
ـــك رووەوە  ـــە هەندێ ـــەر ل ـــك فاكت ـــە حوكمـــی كۆمەڵێ ـــان ب ژن
نـــەك كەمـــی نەكـــردووە، بەڵــــكو هەندێكجـــار شـــێوازی 
ـــاو  ـــە پێن ـــەم مەبەســـتە ل ـــۆ ئ ـــەر ب ـــووە .ه ـــی لەخـــۆ گرت نوێ
پتەوكردنـــی زەمینـــەی وەدیهێنانـــی یەكســـانی جێنـــدەری 
ــە  ــەر بـ ــژی بەرامبـ ــتنی توندوتیـ ــتان و نەهێشـ ــە كوردسـ لـ

ــەڕوو:  ــنیارێك دەخەینـ ــروڕاو و پێشـ ــد بیـ ــرەت، چەنـ ئافـ
ـ داواكاریـــن لـــە بەرنامـــەی كابینـــەی نۆیەمـــی حكومەتـــی 
هەرێمـــی كوردســـتاندا بـــە روونـــی سیاســـەتی حكومـــەت 
ســـەبارەت بـــە باشـــتركردنی بارودۆخـــی ژنـــان و نەهێشـــتنی 
ـــەم  ـــۆ ئ ـــەڕوو. ب ـــان بخرێت ـــە دژی ـــاكاری ل توندوتیـــژی و جی
مەبەســـتەش دەكرێـــت پلانـــی ســـتراتیژیی كابینـــەی هەشـــت 
بـــۆ پەرەپێدانـــی دۆخـــی ئافرەتـــان لـــە مـــاوەی دە ســـاڵی 
توندوتیـــژی  بەرەنگاربوونـــەوەی  ســـتراتیژیی  ئایینـــدەو 

دژی ژنـــان ســـەرچاوەی لەبـــار بـــن.
بەرەنگاربوونـــەوەی  و  كەســـێتی  بـــاری  یاســـاكانی  ـ 

ــاكانی دیكـــەی پەرلەمانـــی  توندوتیژیـــی خێزانـــی و یاسـ
ـــەت  ـــەوەی كـــەس جورئ ـــۆ ئ ـــەكارن ب كوردســـتان ئامـــرازی ب
ــدات  ــام بـ ــان ئەنجـ ــە ژنـ ــەر بـ ــژی بەرامبـ ــەكات توندوتیـ نـ
دەســـتێوەردان جێبەجـــی  بـــێ  و  توكمەیـــی  بـــە  ئەگـــەر 

بكرێـــن. 
ـ داواكاریـــن ئـــەو لایەنـــە سیاســـییانەی لـــە كابینـــەی 
ژنـــان  دەبـــن،  بەشـــدار  هەرێمـــدا  نۆیەمـــی حكومەتـــی 
وەك شـــەریكی راســـتەقینە بـــۆ پۆســـتی وەزیـــر و پۆســـتە 
كـــە  دڵنیایـــن  ئێمـــە  بكـــەن،  كاندیـــد  دیكـــە  باڵاكانـــی 
ــاو  ــە رووی توانـ ــەن، لـ ــۆ هـ ــەدا ئافرەتـــی ئەوتـ ــەو حزبانـ لـ
بـــە بەرپرســـیاریەتیی حوكمڕانـــی، كەمتـــر  هەســـتكردن 
نیـــن لـــەو پیاوانـــەی كـــە كاندیـــد دەكرێـــن، هـــەر لێرەشـــەوە 
ـــی  ـــە پێكهێنان ـــن كـــە رادەســـپێردرێت ب ـــە دەكەی ـــەو زات داوا ل
كابینـــەی نـــوێ، مەرجـــی بەشـــداریی كاراو فراوانـــی ژنـــان 

ــووەكان. ــە بـ ــە پێـــش لایەنـ بخاتـ
 داوا لـــە كابینـــەی نوێـــی حكومەتـــی هەرێـــم دەكەیـــن 
كـــە بایەخـــی جـــددی بـــدات بـــە دامـــەزراوەی تایبـــەت 
ــەڵات و  ــەل و دەسـ ــە رووی هەیكـ ــان لـ ــاری ژنـ ــە كاروبـ بـ
بودجـــەوە، كـــە بەشـــێك لـــە ئەنجومەنـــی وەزیـــران بێـــت.

دەكەیـــن،  كوردســـتان  خەڵكـــی  كۆمەڵانـــی  لـــە  داوا   
چاوپۆشـــی نەكـــەن لـــە هیـــچ كردارێـــك كـــە مۆركـــی 
توندوتیـــژی بەرامبـــەر بـــە ئافرەتـــی پێوەیـــەو بـــە پەلـــە 
پەیوەنـــدی بـــە لایەنـــی پەیوەندیـــدار بكـــەن، بەتایبەتـــی 
كـــە ئێســـتا هێڵـــی گەرمـــی بەڕێوەبەرایەتـــی گشـــتی 
لـــە  ئافرەتـــان  دژی  توندوتیـــژی  بەرەنگاربوونـــەوەی 
وەزارەتـــی ناوخـــۆ )24( ســـەعات لـــە كاردایـــە و ژمارەكـــەی 

)119(یـــە.
 هیـــوادارم راگەیانـــدن ئەركـــی جـــددی و هەســـتیار و 
ـــی پەیامـــی  ـــۆ گەیاندن بەرپرســـیارەتیی گـــەورەی خـــۆی ب
ئارامـــی و مەدەنـــی و رێزگرتـــن لـــە مافەكانـــی مـــرۆڤ 
و بەتایبەتـــی ژنـــان بگرێتەبـــەر، بۆیـــە داوایـــان لێدەكـــەم لـــە 
داڕشـــتنی بەرنامـــەی ســـاڵی نوێـــدا ئەمـــە زیاتـــر رەچـــاو 

بكـــەن.«
هەڵمەتـــی  ئەمســـاڵی  چالاكییەكەكانـــی  گرنگتریـــن 
نیشـــتمانیی بەرەنگاربوونـــەوەی توندوتیـــژی بریتیـــن لـــە: 
نیشـــتمانیی  هەڵمەتـــی  راگەیاندنـــی  كۆنفرانســـی   -
ــە  ــە 2018/11/25 و بـ ــەوەی توندوتیـــژی لـ بەرەنگاربوونـ
چاودێـــری و ئامادەبوونـــی رێـــزدار نێچیرڤـــان بارزانـــی 
ــر  ــە هەولێـ ــتان لـ ــی كوردسـ ــی هەرێمـ ــەرۆكی حكومەتـ سـ

بەڕێوەچـــوو.
- مەراســـیمی كردنـــەوەی پەیكـــەری ئاشـــتی و ئازادیـــی 

خانمـــان لـــە هەولێـــر لـــە 2018/12/4 .
- كۆنفرانســـی پێشـــبركێی سیاســـەتی كەرتـــی تایبـــەت بـــۆ 
 )Family FriendlyPolicy( كاركردنـــی ئافرەتـــان
ــە  ــی لـ ــی نێوەدەوڵەتـ ــان و بانكـ ــی پلاندانـ ــەڵ وەزارەتـ لەگـ

ــر 2018/12/19 .  هەولێـ

تاوانەكانی دژی ژنان بە حوكمی 
كۆمەڵێك فاكتەر لە هەندێك 
رووەوە نەك كەمی نەكردووە، 

بەڵـكو هەندێكجار شێوازی نوێی 
لەخۆ گرتووە 

 حكومەتی هەرێمی كوردستان 
چەندین هەنگاوی كردەیی بە 
ئاراستەی بەرەنگاربوونەوەو 

رێگریكردن لە دیاردەی توندوتیژیی 
ناوەو خودی سەرۆكی حكومەتی 

هەرێمی كوردستان، بەڕێز 
)نێچیرڤان بارزانی( سەرپەرشتی 

ئەم دۆسیەیە دەكات و پشتیوانێكی 
بەهێزی پرسی ئافرەتە بە 

شێوەیەكی گشتی

لە چوارساڵی رابردوو ژیانێكی 
گەلێك بە ئازار و پڕ لە سەختیمان 

بینی، بەتایبەتی كە ژنان و 
منداڵان كەوتنە بەر گورزی 

كارەسات، بەڵام خۆشبەختانە ئەو 
نەهامەتییانە بەرەو كۆتایی دەچێت

ـــدەری  ـــی یەكســـانی جێن ـــی یەكەكان ـــی ئەندامان - راهینان
ـــی هەرێمـــی كوردســـتان  ـــی حكومەت ـــە وەزارەتەكان ـــە 9 ل ل

لـــە 2018/12/18-17 . 
- هەڵمەتـــی هۆشـــیاركردنەوەو چالاكییەكانـــی كۆمبـــی 
پلانـــی هەرێمـــی كوردســـتان دەربـــارەی زوو بەشـــودانی 

ــەت. ــی هەڵمـ ــی رۆژەكانـ ــە درێژایـ ــداڵ بـ منـ
پارتـــە  ســـەركردایەتیی  بـــۆ  كـــراوە  گفتوگـــۆی   -
سیاســـییەكانی كوردســـتان و كونســـوڵگەرییەكانی وڵاتـــە 
بیانییـــەكان بـــۆ كاراكردنـــی رۆڵـــی ژنـــان لـــە بونیادنانـــی 

هەولێـــر 2018/12/3.  لـــە  ئاســـایش،  و  ئاشـــتی 
- كەمپینـــی رەنـــگ و رووناكیـــی پرتەقاڵـــی لـــە ســـەر 
ـــر – دهـــۆك – ســـلێمانی –  ـــزگاكان )هەولێ ئاســـتی پارێ
ــن  ــدارەی راپەریـ ــان – ئیـ ــدارەی گەرمیـ ــە – ئیـ هەڵەبجـ
- زاخـــۆ – ســـۆران(2018/11/25– 2018/12/10 .

- هەڵمەتـــی هۆشـــیاركردنەوە لـــە رێگـــەی پۆســـتەر – 
برووشـــور – كورتـــە فلیـــم – ســـپۆت 2018/11/15– 

 .  2018/12/15
ئافرەتانـــی  یەكێتـــی  ســـكرتێری  ســـلێمان  ڤیـــان  د. 
خـــۆی هەیـــە و  پەیامـــی  بۆنەیـــەوە  بـــەو  كوردســـتان، 
ســـەرەتا باســـی ئـــەوە دەكات كـــە »توندوتیـــژی دژی 
ئافـــرەت وەك دیاردەیەكـــی مێژوویـــی كۆمەڵایەتـــی لـــە 
ـــە ئاســـتی جیـــاواز و  ســـەرجەم كۆمەڵگـــەی مرۆڤایەتـــی ب
ـــەوەی  ـــت، ســـەرەڕای ئ ـــادە دەكرێ ـــدا پی ـــن فۆرم ـــە چەندی ل
ـــە ئێســـتادا پێشـــكەوتنی بەرچـــاوی بەخـــۆوە  ـــان ل ـــە جیه ك
ـــە  ـــە زانســـتییەكان بانگەشـــەی خزمـــەت ب ـــوەو داهێنان بینی
مرۆڤایەتـــی دەكـــەن، بـــەڵام هێشـــتا ئافـــرەت دوچـــاری 
توندوتیـــژی و زەبـــرو زەنـــگ دەبێتـــەوە، كوردســـتانیش 
لـــە بازنـــەی ئـــەو كۆمەڵگەیانەدایـــە كـــە توندوتیـــژی 
ــان كات  ــە هەمـ ــرێ و لـ ــادە دەكـ ــدا پیـ ــرەت تێیـ دژی ئافـ
رێگاكانـــی بەرەنگاربوونەوەشـــی هاوتەریـــب لـــە كاردان بـــۆ 
ــتای  ــی ئێسـ ــە هەلومەرجـ ــی. لـ ــەوەو بنەبڕكردنـ كەمكردنـ
پێشـــكەوتنە  هـــۆی  بـــە  كوردســـتانی،  كۆمەڵگـــەی 
تەكنەلۆژیـــای  بـــواری  لـــە  بەتایبـــەت  زانســـتییەكان 
گواســـتنەوە و كاری رێكخراوەكانـــی ئافرەتـــان، توندوتیـــژی 
دژی ئافـــرەت چیدیكـــە كێشـــەیەكی تایبەتیـــی فـــەزای 
خێـــزان نییـــە، بەڵكـــو پرســـێكی گشـــتیی كۆمەڵگـــە و 
رای گشـــتییە و دامـــودەزگا فەرمییەكانـــی حكومەتـــی 
رووداوەكانـــی  تۆماركردنـــی  بـــۆ  كاردان  لـــە  هەرێـــم 
توندوتیـــژی و بەهاناوەچوونـــی قوربانییـــان و گرتنەبـــەری 
ـــە ئەنجامدەرانـــی، ئەمـــەش دوای  رێـــكاری یاســـایی دژ ب
ئـــەوەی كـــە حكومەتـــی هەرێمـــی كوردســـتان چەندیـــن 
بەرەنگاربوونـــەوەو  ئاراســـتەی  بـــە  هەنـــگاوی كردەیـــی 
رێگریكـــردن لـــە دیـــاردەی توندوتیژیـــی نـــاوەو خـــودی 
بەڕێـــز  كوردســـتان،  هەرێمـــی  حكومەتـــی  ســـەرۆكی 
)نێچیرڤـــان بارزانـــی( سەرپەرشـــتی ئـــەم دۆســـیەیە دەكات 
و پشـــتیوانێكی بەهێـــزی پرســـی ئافرەتـــە بـــە شـــێوەیەكی 

گشـــتی.« گوتیشـــی: »ئێمـــە لـــە یەكێتـــی ئافرەتانـــی 
كوردســـتان، وەك رێكخراوێكـــی داكۆكیـــكار لـــە پرســـی 
ئافـــرەت،  دژی  توندوتیـــژی  بەردەوامیـــی  ئافـــرەت، 
ســـەرەڕای هەمـــوو هەوڵـــەكان، دەگەڕێنینـــەوە بـــۆ چەندیـــن 
فاكتـــەری مێژوویـــی و كۆمەڵایەتـــی و پەروەردەیـــی، كـــە 
ـــو قووڵایـــی هـــزر و روانینـــی كۆمەڵگـــە  ـــە نێ رەگـــی چۆت
و تێكەڵكێشـــێكە لـــە كولتـــوور و بیـــروڕاو ئایدیۆلۆژیـــای 
گەلانـــی ئـــەم ناوچەیـــە كـــە یارمەتیـــدەرە بـــۆ مانـــەوەی 
هـــزری پیاوســـالاری و ئاســـتەنگ خســـتنە بـــەردەم هـــەر 
پێشـــكەوتنێك كـــە دژ بـــە بنەماكانـــی ئـــەو هزرەیـــە، ئـــەم 
ـــت  ـــەودا بێ ـــاو جیهانبینـــی ئ ـــت ئافـــرەت لەن هـــزرەش دەیەوێ
و ســـەربەخۆیی و كەســـایەتیی خـــۆی لـــە دەســـت بـــدات و 
دوور بێـــت لـــە رۆشـــنفكری و ئـــازادی، كـــە ئەمـــەش لـــە 
ــە،  ــەندكراو نییـ ــوردەوە پەسـ ــەن ئافرەتـــی كـ ــتادا لەلایـ ئێسـ
ئافرەتـــی كـــورد دەمێكـــە ئـــەو قۆناغـــەی تێپەڕانـــدوەو 
چیدیكـــە لـــە ئاســـت توندوتیژیـــەكان بێدەنـــگ و ڕازی 
ـــان  ـــانی رێكخراوەكەم ـــەوڵ و تێكۆش ـــە ه ـــەر بۆی ـــێ. ه ناب
بـــۆ پشـــتیوانی و مكوڕبوونـــی خواســـت و داواكارییەكانـــی 
بـــۆ  میكانیـــزم  هـــاوكات  كوردســـتانە.  ئافرەتانـــی 
ــژی دژی  ــاردەی توندوتیـ ــی دیـ ــەوەو بنەبڕكردنـ كەمكردنـ
ئافـــرەت، جیـــاوازە بـــە جیاوازیـــی قۆنـــاغ و چۆنیەتـــی 
ـــودی روانگـــەو  ـــە خ ـــەك، ك ـــەر كۆمەڵگەی ـــە ه ـــە ل دیاردەك
خواســـتەكان گۆڕانـــكاری بەســـەردا دێـــت، هـــەروەك چـــۆن 
بزووتنـــەوەی فیمینیزمـــی جیهانـــی چەندیـــن قۆناغـــی 
بزووتنـــەوەی  پێشـــەنگی  وەك  ئێمـــەش  تێپەڕانـــدووە، 
مامەڵەیەكـــی  كوردســـتان،  لـــە  ئافرەتـــان  فیمینیزمـــی 
خۆماڵـــی پشـــتیوان بـــە وەرگرتنـــی زانیـــاری و هۆشـــیاری 
ســـەبارەت بـــە ئەزموونـــی گەلانـــی پێشـــكەوتوو پابەنـــد بـــە 
میتـــۆدە زانســـتییەكان لەگـــەڵ دیاردەكـــە و كەیســـەكانی 
رێكخراوەكەمـــان  لـــە  روو  كـــە  دەكەیـــن،  توندوتیـــژی 
دەكـــەن، هـــاوكات بەردەوامیـــن لـــە هەوڵـــە گشـــتگیرەكانمان 
رێكخراوەكەمـــان  ئۆرگانەكانـــی  و  بـــەش  رێـــگای  لـــە 
بڵاوكردنـــەوەی  بـــۆ  بـــەركارەكان  ئامـــرازە  هەمـــوو  و 
هۆشـــیاری ســـەبارەت بـــە ترســـناكیی ئـــەم دیاردەیـــەو 
ئاكامەكانـــی لەســـەر ئافـــرەت و رەوتـــی گەشەســـەندنی 
برەوپێدانـــی  بـــۆ  دەكەیـــن  كار  هـــاوكات  كۆمەڵگـــە، 
كولتـــووری ناتوندوتیـــژی و ئاشـــتەوایی بـــە پەیڕەوكـــردن 
لـــە چەمكەكانـــی خۆشەویســـتی و لێبوردەیـــی لـــە پێنـــاو 
ــاف،  ــەرك و مـ ــە ئـ ــەنگ لـ ــاخڵەم و هاوسـ ــی سـ خێزانێكـ
تـــژی بـــە ئەڤیـــن و رێـــز، كۆمەڵگەیەكـــی یەكســـان و 
پێشـــكەوتوو. لەمـــڕۆژەدا مۆمێكـــی رووناكـــی هەڵدەكەیـــن 
بـــۆ رەوانـــی بێگـــەردی گوڵـــە نێرگزەكانـــی ڕێـــڕەوی 
ئـــازادی، هەریەكـــە لـــەو ئافرەتانـــەی كـــە لـــە ئەمســـاڵدا 
بـــوون بـــە قوربانیـــی رووداوەكانـــی توندوتیـــژی بەربنەمـــای 
رەگـــەز، دروود بـــۆ گیانـــی شـــەهیدانی رێـــگای یەكســـانی 

و بزووتنـــەوەی ئافرەتـــان«.

یاساكانی باری كەسێتی و 
بەرەنگاربوونەوەی توندوتیژیی 
خێزانی و یاساكانی دیكەی 
پەرلەمانی كوردستان ئامرازی 
بەكارن بۆ ئەوەی كەس جورئەت 
نەكات توندوتیژی بەرامبەر 
بە ژنان ئەنجام بدات ئەگەر 
بە توكمەیی و بێ دەستێوەردان 
جێبەجی بكرێن

داواكارین ئەو لایەنە سیاسییانەی 
لە كابینەی نۆیەمی حكومەتی 
هەرێمدا بەشدار دەبن، ژنان وەك 
شەریكی راستەقینە بۆ پۆستی 
وەزیر و پۆستە باڵاكانی دیكە 
كاندید بكەن

داوا لە كۆمەڵانی خەڵكی كوردستان 
دەكەین، چاوپۆشی نەكەن لە هیچ 
كردارێك كە مۆركی توندوتیژی 
بەرامبەر بە ئافرەتی پێوەیەو 
بە پەلە پەیوەندی بە لایەنی 
پەیوەندیدار بكەن

د. ڤیـــان ســـلێمان ئەوەشـــی خســـتەڕوو كـــە بـــە دروشـــمی 
)خۆشەویســـتی و لێبوردەیـــی هەوێنـــی ئارامیـــی خێزانـــە( 
و  كار  چەندیـــن  بـــە  كوردســـتان  ئافرەتانـــی  یەكێتـــی 
چالاكـــی بەشـــداری هەڵمەتـــی نیشـــتمانیی )16( رۆژەی 
بەرەنگاربوونـــەوەی توندوتیـــژی دژی ئافرەتـــان دەكات، 

كە بەمجۆرەن: 
ئامادەكردنـــی پەیامێكـــی دەنـــگ و رەنـــگ تایبـــەت بـــە 
هەڵمەتـــی نیشـــتمانیی بەرەنگاربوونـــەوەی توندوتیـــژی 
میدیـــاوە  رێگـــەی سۆشـــیال  لـــە  كـــە  ئافرەتـــان  دژی 

بڵاودەكرێتـــەوە.
* نووســـین و بڵاوكردنـــەوەی بەیاننامـــەی یەكێتیەكەمـــان 
بـــۆ گەیاندنـــی پەیامـــی خۆشەویســـتی و لێبوردەیـــی 
ـــۆ  ـــەواو ب ـــزان و كۆمەڵگـــەدا، هـــاوكات هەوڵـــی ت ـــاو خێ لەن

بنبڕكردنـــی توندوتیـــژی بدرێـــت.
لـــە  نـــوێ  * ئامادەكـــردن و دەرچوونـــی ژمارەیەكـــی 
گۆڤـــاری شـــیكار كـــە چەندیـــن توێژینـــەوە و خوێندنـــەوەی 
نوێـــی لەخۆگرتـــووە تایبـــەت بـــە توندوتیـــژی و چۆنیەتـــی 

بەرەنگاربوونـــەوەی لەخێـــزان و كۆمەڵگـــەدا.
* بڵاوكردنـــەوەی چەنـــد هاشـــتاگێك بـــۆ بڵاوكردنـــەوەی 
خۆشەویســـتی و یەكســـانی و لێبوردەیـــی لەنـــاو كۆمەڵگـــەو 

خێزانـــدا.
* ئامادەكـــردن و پێشكەشـــكردنی بەرنامـــەی تایبـــەت بـــە 

توندوتیـــژی لـــە رادیـــۆی هێلیـــن.
ئافرەتانـــی  یەكێتـــی  پۆســـتەری  دروســـتكردنی   *
ـــژی  ـــەوەی توندوتی ـــی بەرەنگاربوون ـــۆ هەڵمەت كوردســـتان ب
بـــە دروشـــمی: »خۆشەویســـتی و لێبوردەیـــی هەوێنـــی 

ئارامیـــی خێزانـــە«.
ئامادەكردنـــی راپـــۆرت و بابەتـــی تایبـــەت بـــە توندوتیـــژی 

afretan.org و بڵاوكردنـــەوەی لەوێـــب ســـایتی
چەنـــد  ناوەندەكانمـــان  و  ئەنجومـــەن  ئاســـتی  لەســـەر   

دەچـــن: بەڕێـــوە  شـــوێنانە  لـــەم  چالاكییـــەك 
پارێـــزگای هەولێـــر، قـــەزای خەبـــات، قـــەزای دەشـــتی 
هەولێـــر، ناحیـــەی دارەتـــوو، قـــەزای مێرگەســـوور، قـــەزای 
شـــارباژێر،  قـــەزای  ســـلێمانی،  پارێـــزگای  روانـــدز، 
نەینـــەوا  دهـــۆك،  پارێـــزگای  هەڵەبجـــە،  پارێـــزگای 
هەروەهـــا  تلســـكوف.  قەرەقـــوش،  بعشـــیقە،  دومیـــز، 
ـــت لەســـەر  ـــوە دەچێ ـــەری شـــنگال 10 ســـیمینار بەڕێ لەدەڤ
و  ئافـــرەت  بەرامبـــەر  توندوتیـــژی  رووبەڕووبوونـــەوەی 
منـــداڵ و بەشـــوودانی منـــداڵ و دەســـتدرێژیی سێكســـی 
بـــۆ ســـەر منـــداڵ و ئافرەتـــان و هەمـــوو ئـــەو ناخۆشـــییانەی 
ــات.  ــنگالدا هـ ــی شـ ــەر ئافرەتانـ ــە بەسـ ــە كـ ــەم دواییانـ لـ
موقەدەمـــی مافپـــەروەر فەرمـــان محەمـــەد مەولـــوود، 
بەرەنگاربوونـــەوەی  بەڕێوەبەرایەتیـــی  بەڕێوەبـــەری 
ــدا  ــە ئاخافتنێكیـ ــر، لـ ــان هەولێـ ــژی دژی ئافرەتـ توندوتیـ
بـــۆ گـــوڵان ســـەبارەت بـــە هەڵمەتـــی بەرەنگاربوونـــەوەی 
توندوتیـــژی دژ بـــە ئافرەتـــان هێمـــا بـــۆ ئـــەوە دەكات 

حكومـــەت  ســـەرۆكی  بەڕێـــز  چاودێریـــی  »بـــە  كـــە 
هەڵمەتـــی  نۆڤەمبـــەر  25ی  لـــە  ســـاڵێك  هەمـــوو 
ـــاوەی  ـــۆ م ـــان ب ـــژی دژ ئافرەت ـــەوەی توندوتی بەرەنگاربوون
لـــەو هەڵمەتـــە  16 رۆژ رادەگەیەندرێـــت، مەبەســـتیش 
هوشـــیاركردنەوەی هەمـــوو چیـــن و توێژەكانـــی كۆمەڵگەیە 
ــنووری  ــە سـ ــە لـ ــۆڕ و كۆبوونەوەیـ ــازدانی كـ ــا سـ هەروەهـ
پارێزگاكانـــی هەرێـــم و ســـازدانی بەرنامـــەی تەلەفزیـــۆن 
زانكۆكانیـــش  و  قوتابخانـــە  و  پـــەروەردە  و  رادیـــۆ  و 
دەگرێتـــەوە.« هـــەر لـــەو بارەیـــەوە گوتـــی: »هـــاوكات 
توندوتیـــژی،  بەرەنگاربوونـــەوەی  هەڵمەتـــی  لەگـــەڵ 
ـــەوەی  ـــی بەرەنگاربوون ـــی گەرم ـــاندنی هێڵ ـــی ناس هەڵمەت
توندوتیژیـــی خێزانـــی بەڕێـــوە دەچێـــت، كـــە ژمارەكـــەی 

)119یـــە(«. 
وەك باســـی كـــرد پلانـــی داهاتوویـــان بـــۆ ســـاڵی نـــوێ 
دوای كۆكردنـــەوەی ئامـــار و داتـــاكان و ســـكاڵاكان دەســـت 
پـــێ دەكات، گوتیشـــی: »كۆمەڵێـــك پێشـــنیارمان دەبێـــت، 
ـــە  ـــە كـــە پێویســـتە ل ـــە كـــە زۆر گرینگـــە، ئەوەی ـــەك لەوان ی
قوتابخانـــەكان وانەیەكـــی تایبـــەت بـــە بەرەنگاربوونـــەوەی 
لـــە  تـــاك  دووركەوتنـــەوەی  بـــۆ  خێزانـــی  توندوتیـــژی 
ئەركـــی  و  مـــاف  ناســـاندنی  هەروەهـــا  و  توندوتیـــژی 
و  رێنمایـــی  بـــە  پابەندبـــوون  بـــۆ  هاندانیـــان  و  تـــاك 
یاســـاكان دابنرێـــت، هەروەهـــا یاســـای بەرەنگاربوونـــەوەی 
ــاڵانە  ــە و سـ ــوڕی نییـ توندوتیـــژی خێزانـــی بـــێ كەموكـ
داوادەكەیـــن پێداچوونـــەی بـــۆ بكرێـــت، هەتـــا بـــە جۆرێكـــی 
شایســـتەتر هەمـــوار بكرێتـــەوە. ئـــەوەش وەكـــو پڕۆژەیاســـا 
ئامـــادە كـــراوە و ئێســـتا لـــە پەرلەمانـــە و هیواداریـــن لـــە 

ــەن«. ــەر بكـ ــەی لەسـ ــوێ كاری بەپەلـ ــی نـ خولـ
    بەڕێوەبـــەری بەڕێوەبەرایەتیـــی بەرەنگاربوونـــەوەی 
درێـــژەی  لـــە  هەولێـــر،  ئافرەتـــان  دژی  توندوتیـــژی 
توندوتیژیـــی  »ئامارەكانـــی  گوتـــی:  ئاخافتنەكەیـــدا 
خێزانـــی هەڵكشـــان و داكشـــانی هەیـــە، بـــەڵام ئـــەوەی 
هۆشـــیاریی  زیادبوونـــی  دڵخۆشـــییە  مایـــەی  كـــە 
و  خێزانـــی  توندوتیژیـــی  بـــە  بەرامبـــەر  كۆمەڵگەیـــە 
چۆنیەتـــی بەرنگاربوونـــەوەی.« گوتیشـــی: »رێـــژەی 
واتـــە متمانـــەی  بـــووە،  ســـكاڵاكان زۆر  تۆماركردنـــی 
هاووڵاتـــی بـــە دامـــودەزگای حكوومـــی و پەیوەندیـــدار بـــە 
ــەوەش  ــەوە، ئـ ــەرز بووەتـ ــژی بـ ــەوەی توندوتیـ بەرەنگاربوونـ
ئاســـانكاری دەكات بـــۆ ئـــەوەی بـــە هەمـــوو شـــێوەیەك 
ـــن.  ـــی بدەی ـــی خێزان ـــەوەی توندوتیژی ـــر كردن ـــی كەمت هەوڵ
بێگومـــان ئـــەو دیاردەیـــە پێویســـتی بـــە دراســـەكردن و 
توێژینـــەوەی ورد هەیـــە، لەگـــەڵ ئەوەشـــدا رێـــژەی تاوانـــە 
دەســـتدرێژییە  ســـووتاندن،  )كوشـــتن،  وەك  گـــەورەكان 
كەمـــی  پێشـــوو  ســـاڵانی  بـــە  بـــەراورد  سێكســـییەكان 
كـــردووە. ئێســـتاش هاووڵاتیـــان لـــە رێگـــەی نووســـینگەكان 
ــكاڵا  ــن سـ ــەوە دەتوانـ ــی گەرمـ ــەكان و هێڵـ و بەڕێوەبەرییـ

تۆمـــار بكـــەن«.

ئێستا هێڵی گەرمی بەڕێوەبەرایەتی 
گشتی بەرەنگاربوونەوەی توندوتیژی 

دژی ئافرەتان لە وەزارەتی ناوخۆ 
)24( سەعات لە كاردایە و 

ژمارەكەی )119(یە

توندوتیژی دژی ئافرەت چیدیكە 
كێشەیەكی تایبەتیی فەزای خێزان 

نییە، بەڵكو پرسێكی گشتیی 
كۆمەڵگە و رای گشتییە و دامودەزگا 

فەرمییەكانی حكومەتی هەرێم لە 
كاردان بۆ تۆماركردنی رووداوەكانی 

توندوتیژی و بەهاناوەچوونی 
قوربانییان و گرتنەبەری رێكاری 

یاسایی دژ بە ئەنجامدەرانی

كار دەكەین بۆ برەوپێدانی 
كولتووری ناتوندوتیژی و ئاشتەوایی 

بە پەیڕەوكردن لە چەمكەكانی 
خۆشەویستی و لێبوردەیی لە پێناو 
خێزانێكی ساخڵەم و هاوسەنگ لە 
ئەرك و ماف، تژی بە ئەڤین و رێز

قوتابیانی زانكۆ 
بەدەست گرفتی بەشە 

ناوخۆییەكانەوە دەناڵێنن

زۆربەی قوتابیانی كوردستان، لە قۆناخی زانكۆدا 
ژیانی بەشە ناوخۆییەكانیان بینیوە و زۆر جاریش 

رووبەڕووی كێشە و گرفتی گەورە بوونەتەوە، 
بەتایبەتی كە لە وەرزی سەرمادا كێشەی كەمیی 

كارەبا و نەبوونی ئاوی گەرم و گەرمكەرەوە 
تەنگیان پێ هەڵدەچنێت. لە چەند رۆژی رابردوو 
بە هۆی نەبوونی خزمەتگوزاری و پێداویستییەكان 

و بوونی چەندین سەگ لە ناو بینایەی بەشە 
ناوخۆییەكانی عەلی كەمال لە زانكۆی سلێمانی، 

كوڕان و كچانی قوتابیی زانكۆ خۆپشاندانیان 
ئەنجامدا و دواتریش بەرپرسی بەشە ناوخۆییەكان 

هێرشی كردە سەر قوتابیان و ئەمەش ناڕەزایی 
لێكەوتەوە. بەشداربووانی ئەم راپۆرتەی گوڵان 

لەوبارەیەوە راوسەرنجی خۆیان دەخەنەڕوو.

ــی  ــی باوكـ ــت ماڵـ ــار دەبێـ ــە ناچـ ــۆ كـ ــی زانكـ »قوتابیـ
بەجـــێ بهێڵیـــت و لـــە پێنـــاوی درێـــژەدان بـــە خوێندنەكـــەی 
روو لـــە بەشـــە ناوخۆییەكانـــی زانكـــۆ بـــكات، دەبێـــت 
ـــردووە؟  ـــان ك ـــە داوای چیم ـــت، ئێم ـــۆ بكرێ حیســـابێكی ب
تەنیـــا داوای كارەبـــا و ئـــاوی گەرممـــان كـــرد، هـــەر 
وەڵامیـــان نەبـــوو، ناچـــار خۆپیشـــاندانمان كـــرد، بـــەوەش 
لـــە بـــری ئـــەوەی بـــە هانامانـــەوە بێـــن، هەڕەشـــەی 
ســـەگ تێبەردانمـــان لـــێ كـــرا.« ئـــەوە قســـەی ئـــەو 
قوتابییـــە بـــوو كـــە خـــۆی بـــە ئـــالان ناســـاند. گوتیشـــی: 
»ســـووكایەتیكردن بـــە هـــەر كەســـێك لـــە ناوندەێكـــی 
دەڵێـــن  كـــە  زانكـــۆكان  لـــە  بەتایبەتـــی  ئەكادیمیـــدا، 
بونیادنـــەری دواڕۆژی كۆمەڵگەیـــە، كارەســـاتە و دەبێـــت 

بەپەلـــە رێگـــری لـــێ بكرێـــت«. 
نووســـەر و مامۆســـتای زانكـــۆ ســـالار تاوەگـــۆزی، 
ســـەبارەت بـــە هەمـــان پـــرس دەڵێـــت: »بەداخـــەوە كێشـــەی 
قوتابیانـــی بەشـــە ناوخۆییـــەكان لەپـــاڵ كێشـــەی كارەبـــادا 
ـــرم  ـــە، بەبی ـــەم وڵات ـــی ئ ـــە بەردەوامەكان ـــە كێش ـــە ل یەكێك
دێ لـــە ســـاڵی 2000-2001 كـــە لـــە زانكـــۆ وەرگیـــرام، 
بەشـــە ناوخۆییـــم لـــە هەولێـــر دەســـت نەكـــەوت، ئەگەریـــش 
ــە  ــوو، بـ ــوزاری بـ ــێ خزمەتگـ ــە، زۆر بـ ــتم بكەوتایـ دەسـ
ـــی  ـــە ناوخۆی ـــلێمانیش كێشـــەی بەش ـــە س ـــێوە ل ـــان ش هەم
لـــەو ســـاڵەی مـــن لـــە كۆلێـــژ وەرگیـــرام زۆر بـــوو. 
ـــد مانگێكـــی دیكـــە  ـــم، مـــن كـــە چەن ـــەوە بڵێ دەمەوێـــت ئ
دكتـــۆرا تـــەواو دەكـــەم، لەســـاڵی وەرگرتنمـــەوە لـــە زانكـــۆ 
تـــا ئێســـتا كـــە مامۆســـتای زانكـــۆم، هیـــچ ســـاڵێك نەبـــووە 
گوێـــم لەباســـی كێشـــەی بەشـــە ناوخۆییـــەكان نەبووبـــێ 
و هەمیشـــەش زانكـــۆكان بیانـــووی چەندبارەیـــان بـــۆ ئـــەو 

كێشـــانە هێناوەتـــەوە«.
ئـــەو مامۆســـتایە جەخـــت لـــەوە دەكاتـــەوە كـــە »زانكـــۆكان 
چارەســـەری  لـــە  بەشـــێكن  خۆیـــان  وڵاتانـــدا  لـــە 
ـــە رێگـــەی  ـــدا. ئەویـــش ل ـــە ســـەرجەم بوارەكان كێشـــەكان ل
توێژینـــەوەی زانســـتی و بەدواداچوونـــەوە، بـــەڵام لـــە 
وڵاتـــی ئێمـــەدا زانكـــۆكان كێشـــەیەكی بچووكـــی وەك 
ناكرێـــت.«  چارەســـەر  پـــێ  ناوخۆییەكانیـــان  بەشـــە 
هـــەر لـــەو بارەیـــەوە گوتـــی: »ئەمـــە مانـــای ئەوەیـــە 
ئیدارەیەكـــی خراپیـــان هەیـــە و بـــێ پلانـــن. زانكۆكانـــی 
ئێمـــە بـــەر لـــە دەســـتپێكردنی دەوام، بیـــر لـــە ئامادەكردنـــی 
شـــوێنی نیشـــتەجێكردنی قوتابیـــان ناكەنـــەوە. ئەمـــە 
ـــۆ ســـاڵی  ـــەوەی كێشـــەی ئەمســـاڵ هەڵدەگـــرن ب جگـــە ل
دواتـــر، یـــان تـــا فشـــاری قوتابیانیـــان نەخرێتـــە ســـەر، بیـــر 
ـــەوە،  ـــە چارەكردنـــی كێشـــەی بەشـــە ناوخۆییـــەكان ناكەن ل
ـــەن،  ـــان دەك ـــی خۆی ـــان داوای ماف ـــە قوتابی ـــش ك كاتێكی
جـــاری وا هەیـــە بـــە شـــێوازێكی ناشـــیرین وەڵامیـــان 
لـــە ســـەر  دەدەنـــەوە. دروســـتكردنی دۆخـــی ئەمنـــی 

هەندێـــك باڵاخانـــەی بەشـــە ناوخۆییـــەكان و تێبەردانـــی 
ســـەگ لـــە قوتابـــی وەك دواییـــن عاجبایەتـــی ئەمنـــی 
ـــە پایتەختـــی  ـــە قۆناغـــی دوای بانگەشـــەی ئارامـــی ل ل
گوتیشـــی:  سەرســـوڕمانە.«  جێـــی  رۆشـــنبیریدا 
»ئەمـــەی روو دەدات لـــە بەشـــە ناوخۆییـــەكان، پەیوەنـــدی 
بـــە مەســـەلەی قەیرانـــەوە نییـــە و تەنیـــا هەســـتنەكردنە 
بـــە بەرپرســـیاریەتی لـــە ئیـــدارەی زانكـــۆكان بەرامبـــەر 

ــۆری گوزەرانـــی«. ــی و جـ ــە قوتابـ بـ
قوتابیانـــی  یەكێتـــی  ســـكرتێری  حوســـێن  نێچیرڤـــان 
كوردســـتان، ســـەرەتا باســـی ئـــەوە دەكات، كـــە ئـــەوان 
بـــە  خۆیـــان  كوردســـتان  قوتابیانـــی  یەكێتـــی  لـــە 
ــاف و داخوازییەكانـــی  ــەختی مـ ــكاری سەرسـ »داكۆكیـ
گشـــت قوتابیانـــی كوردســـتان« دەزانـــن، هـــاوكات داوا 
لـــە وەزارەتـــی خوێندنـــی بـــاڵا و توێژینـــەوەی زانســـتی و 
ـــن  ـــە زووتری ســـەرۆكایەتیی زانكـــۆی ســـلێمانی دەكات، ب
ـــی  ـــی بەشـــە ناوخۆی كات كێشـــە و ئاریشـــەكانی قوتابیان
بكـــەن.«  چارەســـەر  ســـلێمانی  زانكـــۆی  كچانـــی 
گوتیشـــی: »ســـەرجەم قوتابیانـــی كوردســـتان مافـــی 
ـــدن و ژیانێكـــی  ـــە هەمـــوو پێداویســـتییەكانی خوێن خۆیان
ـــی  ـــە یەكێت ـــت، ئێمـــەش ل ـــەم بكرێ ـــۆ فەراه شایســـتەیان ب
قوتابیـــان  گشـــت  پشـــتگیری  كوردســـتان  قوتابیانـــی 
دەربڕینـــی  و  مافەكانیـــان  داواكردنـــی  بـــۆ  دەكەیـــن 
ناڕەزایـــی بـــە شـــێوەی مەدەنییانـــە، لەگـــەڵ ئەوەشـــدا 
بـــە تونـــدی ئیدانـــەی بەرپەرچدانـــەوە و كاردانـــەوەی 
نەشـــیاو و دوور لـــە هەمـــوو بەهـــا و رەوشـــتە پیشـــەیی و 
پەروەردەیـــی و كۆمەڵایەتییەكانـــی یەكـــە كارگێڕییـــەكان 
بەرامبـــەر بـــە قوتابیـــان دەكەیـــن. ئێمـــە لـــە یەكێتـــی 
قوتابیانـــی كوردســـتان روونـــی دەكەینـــەوە، كـــە قوتابیانمان 
لـــە زانكـــۆی ســـلێمانی لـــە ترســـی رەخنەگرتـــن، شـــێوە و 
دەنـــگ و ناســـنامەی خۆیـــان شـــاردووەتەوە، نـــەوەك لـــە 
داهاتـــوودا ســـەرووی خۆیـــان ژێـــر بـــە ژێـــر و یـــەك بـــە 
یـــەك لێپێچینـــەوە لەگـــەڵ قوتابییـــە ناڕازییـــەكان بـــكات. 
ئـــازادی و  رایدەگەیەنیـــن، گیـــان و  لـــە كۆتاییشـــدا 
ســـەلامەتی و پاراســـتنی قوتابیـــان لـــە ئەســـتۆی هێـــزە 
ــە  ــتە حەرەمـــی زانكـــۆ و بەشـ ــە و پێویسـ ئەمنییەكاندایـ
ناوخۆییـــەكان لـــە هـــەر هەڕەشـــە و مەترســـییەك پارێـــزراو 

بـــن«.
 ســـكرتێری یەكێتـــی قوتابیانـــی كوردســـتان داوا لـــە 
ـــی  ـــی خوێندن ـــتان و وەزارەت ـــی كوردس ـــی هەرێم حكومەت
ــلێمانی  ــزگای سـ ــتی و پارێـ ــەوەی زانسـ ــاڵا و توێژینـ بـ
بـــۆ  »بەدواداچـــوون  دەزانێـــت  بەپێویســـتیش  دەكات، 
ناوخۆیـــی  بەشـــە  قوتابیانـــی  گرفتەكانـــی  و  كێشـــە 
كچانـــی ســـلێمانی بكـــەن و لێپێچینـــەوەی كارگێـــڕی 
ــداری زانكـــۆی  ــەر لایەنـــی پەیوەندیـ ــایی بەرامبـ و یاسـ

ســـلێمانی بگیرێتـــە بـــەر«. 
لـــەو  یەكێكـــە  رۆژنامەنـــووس هۆشـــمەند چەكوانـــی، 
دۆخـــی  بـــە  بەرامبـــەر  كـــە  هاووڵاتییـــەی  ســـەدان 
بەشـــەناخۆییەكان نیگەرانـــی خـــۆی دەردەبڕێـــت و هـــەر 
ــە  ــە بەشـ ــان لـ ــی قوتابیـ ــت: »گرفتـ ــەوە دەڵێـ ــەو بارەیـ لـ
ـــە.  ـــی دیك ـــۆی گرفتەكان ـــە ك ـــێكە ل ـــەكان، بەش ناوخۆیی
كـــە بـــە هـــۆی زۆریـــی گەندەڵییـــەوە ســـاڵانە نـــوێ 
ـــەو پرســـیارەمان  ـــە وەڵامـــی ئ ـــا كەســـێك هەی دەبنـــەوە. ئای
ــانی  ــۆكان و بەرپرسـ ــەرۆكایەتیی زانكـ ــە سـ ــەوە، كـ بداتـ
ــە  ــدا لـ ــووی هاوینانـ ــە پشـ ــاڵا لـ ــی بـ ــی خوێندنـ وەزارەتـ
كوێـــن و بۆچـــی گرفتەكانـــی وەكـــو )ســـۆپا، موبەڕیـــدە، 
چاككردنـــەوەی  ئـــاو،  و  كارەبـــا  موكێـــت،  و  مافـــور 
بـــۆڕی و شووشـــەی شـــكاوی پەنجـــەرەكان و دەیـــان 
گرفتـــی دیكـــە( چـــاك ناكـــەن؟ بۆچـــی دەبـــێ لـــە دووەم 
مانگـــی خوێندنـــی هـــەر ســـاڵێكی تـــازەدا بیریـــان بێتـــەوە 
كـــە پێداویســـتییەكان بـــۆ قوتابیـــان دابیـــن بكـــەن؟ چ 
دەبێـــت ئەگـــەر لـــە هاوینانـــدا و مانگێـــك بـــەر لـــەوەی 
دەوامـــی زانكـــۆ و پەیمانگـــەكان دەســـت پـــێ بكاتـــەوە، 
تـــەوا  بابەتەكـــە  بكـــەن؟  خۆیـــان  كارەكانـــی  ئـــەوان 
ــینەوە.  ــی لێپرسـ ــی و نەبوونـ ــە كەمتەرخەمـ ــتە بـ پەیوەسـ
چونكـــە بـــۆ دابینكردنـــی پێداویســـتییەكانی قوتابیـــان 
ــارە و بودجەیەكـــی  ــاڵانە پـ ــەكان، سـ ــە ناوخۆییـ ــە بەشـ لـ
ـــدا  ـــی خۆی ـــا بۆچـــی لەكات ـــە وات ـــراوە. ك ـــەت دیاریك تایب
ـــوو  ـــێ هەم ـــەن؟ بۆچـــی دەب ـــەكان ناك چارەســـەری گرفت
ســـاڵێ ئـــەو گرفتانـــە چەندبـــارە ببنـــەوە؟ رەنگـــە لـــە 
راســـتییەوە نزیـــك بـــم، ئەگـــەر بڵێـــم، كـــچ و كـــوڕی 
بەرپرســـی هیـــچ زانكۆیـــەك لـــە بەشـــی ناوخۆیـــی نییـــە، 
بۆیـــە بـــە پێویســـتی نـــازان بـــۆ قوتابییـــە رەش و رووتـــەكان 

ــۆن«. ــددی بخـ ــی جـ خەمـ
و  زانكـــۆ  لقـــی  بە رپرســـی  رە شـــید،  حە یـــدە ر  رۆژ 
قوتابیانـــی  یە كێتـــی  ســـلێمانیی  پە یمانگە كانـــی 
كوردســـتان، ســـەرەتا باســـی ئـــەوە دەكات كـــە »مـــاوە ی 
ناوخۆییە كانـــی  بە شـــە   قوتابیانـــی  رۆژێكـــە   چە نـــد 
زانكـــۆی ســـلێمانی خۆپیشـــاندان دە كـــە ن و گوتـــی: 
خزمە تگوزارییـــە كان  كە میـــی  بـــە ر  لـــە   »قوتابیـــان 
لـــە  دۆخێكـــی خراپـــدا دە ژیـــن. بـــە  هـــۆی نە بوونـــی 
ئـــاوی گـــە رم و گە رمكـــە رە وە كان، قوتابیانـــی بە شـــە  
كـــە س  كـــرد،  كـــوڕان خۆپیشـــاندانیان  ناوخۆییە كانـــی 
گوێـــی لـــێ نە گرتـــن، دوای ئـــەوە قوتابیانـــی بە شـــە  
كـــرد،  خۆپیشـــاندانیان  كچانیـــش  ناوخۆییە كانـــی 
ســـە رۆكایە تیی زانكـــۆی ســـلێمانی كە ســـێكیان دانابـــوو 
وە ك بە رپرســـی بە شـــە  ناوخۆییـــە كان كـــە بـــە  شـــێوە یە كی 
ــدا  ــی كچانـ ــە ڵ قوتابیانـ ــە ی لە گـ ــیرین مامە ڵـ زۆر ناشـ
كـــرد، قوتابیـــان هاتبـــوون داوای مافە كانـــی خۆیـــان بكە ن، 

سكرتێری یەكێتی قوتابیانی كوردستان:
بە توندی ئیدانەی 
بەرپەرچدانەوە و كاردانەوەی 
نەشیاو و دوور لە هەموو 
بەها و رەوشتە پیشەیی 
و پەروەردەییەكانی یەكە 
كارگێڕییەكان بەرامبەر بە 
قوتابیان دەكەین

قوتابییەكی زانكۆ:

مامۆستایەكی زانكۆ: 

خۆپیشاندانمان كرد، لە بری 
ئەوەی بە هانامانەوە بێن، 
هەڕەشەی سەگ تێبەردانمان لێ 
كرا

زانكۆكان لە وڵاتاندا بەشێكن 
لە چارەسەری كێشەكان بەڵام لە 
وڵاتی ئێمەدا كێشەیەكی بچووكی 
وەك بەشە ناوخۆییەكانیان پێ 
چارەسەر ناكرێت

بـــۆ ئـــە وە ی لانیكـــە م خزمە تگوزارییـــە  ســـە رە كییە كانیان 
لـــە  كاتـــی خۆپیشـــاندانە كانیش  بكرێـــت،  دابیـــن  بـــۆ 
ــە ر  ــە  بـ ــیبوو، لـ ــان داپۆشـ ــاوی خۆیـ ــان دە موچـ هە ندێكیـ
ئـــە وە ی نە ناســـرێنە وە  و دواتـــر لێپێچینە وە یـــان لە گـــە ڵ 
بـــە   ناوخۆییـــە كان   بە شـــە   بە رپرســـی  بـــە ڵام  نە كـــە ن، 
ــێوە یە كی زۆر نائینســـانی مامە ڵـــە ی لە گـــە ڵ كـــردن  شـ
و تە نانـــە ت هە ڕە شـــە ی ئـــە وە ی كردبـــوو، كـــە  ســـە گیان 
ــە  و  ــی زۆر نائە خلاقییـ ــە وە ش كارێكـ ــە ردە دات، ئـ ــێ بـ تـ
ناوە ندێكـــی  و  زانكـــۆ  لە گـــە ڵ  شـــێوە یە ك  هیـــچ  بـــە  
ــە   ــێوازە  مامە ڵـ ــە و شـ ــت بـ ــت و نابێـ ــی ناگونجێـ ئە كادیمـ
ئەوەشـــی  هـــۆكاری  بكرێـــت.«  قوتابیانـــدا  لە گـــە ڵ 
گە ڕانـــدەوە بـــۆ »ســـە رۆكایە تیی زانكـــۆ« و گوتـــی: 
»پێویســـت بـــوو پێشـــووتر ســـە رۆكایە تیی زانكـــۆ ئـــە و 
بە شـــە   قوتابیانـــی  و  بكردایـــە   چارە ســـە ر  كێشـــانە ی 
بێبـــە ش  خزمە تگوزارییـــە كان  لـــە   ناوخۆییە كانـــی 
یە كێتیـــی  وە كـــو  »ئێمـــە   گوتیشـــی:  نە كردایـــە .« 
ـــن  ـــە  دە كە ی ـــە و كاران ـــی كوردســـتان ســـە ركۆنە ی ئ قوتابیان
وە زارە تـــی  بـــۆ  خۆمـــان  فە رمیـــی  بە یاننامـــە ی  و 
خوێندنـــی بـــاڵا و ســـە رۆكایە تیی زانكـــۆی ســـلێمانی 
بچـــن  كات  زووتریـــن  بـــە   كـــە   كردووە تـــە وە ،  بـــە رز 
بـــە دە م ئـــە و كێشـــانە وە ، چونكـــە  مافـــی خۆیانـــە  ئـــەو 
قوتابیانـــەی  كـــە  لـــە  بە شـــە  ناوخۆییە كانـــدا دە مێننـــە وە ، 
هە مـــوو خزمە تگوزارییـــە  ســـە رە تاییە كانیان بـــۆ دابیـــن 
ــی  ــە ی خوێندنـ ــە  پرۆسـ ــن لـ ــە وە ی بتوانـ ــۆ ئـ ــت، بـ بكرێـ
خۆیـــان بـــە ردە وام بـــن. هە میشـــە ش داوامـــان كـــردووە ، 

هـــە ر كە ســـێك لـــە  هـــە ر یە كە یە كـــی كارگێـــڕی نـــاو 
بە رپـــرس  كە ســـایە تییە كی  دە بێـــت  دادە نرێـــت،  زانكـــۆ 
بزانێـــت و خزمە تـــی  بـــە خزمە تـــكار  خـــۆی  بێـــت و 

قوتابیـــان بـــكات«.  
ئـــاراس  گرفتانـــە،  و  كێشـــە  بـــەو  ســـەبارەت  هـــەر 
زانكـــۆی  ســـەرۆكی  یاریـــدەدەری  زەینـــەڵ  فەریـــق 
ــد:  ــدا رایگەیانـ ــی رۆژنامەییـ ــە كۆنگرەیەكـ ــلێمانی لـ سـ
كاتـــی  شـــێوەیەكی  بـــە  نـــوێ  »سەرپەرشـــتیارێكی 
دانـــراوە  ناوخۆییـــەكان  بەشـــە  سەرپەرشـــتیكردنی  بـــۆ 
ــووی  ــی پێشـ ــە بەرپرسـ ــەوە لـ ــەی لێكۆڵینـ ــەو كاتـ ــا ئـ تـ
گوتیشـــی:  دەبێـــت.«  تـــەواو  ناوخۆییـــەكان  بەشـــە 
ســـووكایەتی  لەســـەر  بەڵگـــەی  خوێندكارێـــك  »هـــەر 
پـــێ كردنـــی لەلایـــەن سەرپەرشـــتیاری پێشـــووی بەشـــە 
ناوخۆییـــەكان هەیـــە، بیداتـــە نوێنـــەری خوێنـــدكاران و بـــۆ 
ئـــەوەی ســـكاڵای لەســـەر تۆمـــار بكرێـــت.« ئەوەشـــی 
لەلایـــەن  تەنـــدەرەوە  گرفتـــی  »بەهـــۆی  خســـتەڕوو، 
تـــەواوی  لەســـەر  كار  نەتوانـــراوە  دارییـــەوە  وەزارەتـــی 
لـــە  داواكارییەكانـــی خوێنـــدكاران بكـــەن كـــە خـــۆی 
گرفتـــی پاككـــەرەوە و چاككـــەرەوەی ئامێـــری بەشـــە 
ناوخۆییـــەكان دەبینێتـــەوە.« داواشـــی لـــە حكومەتـــی 
ـــەت  ـــی تایب ـــڕە بودجەیەك ـــرد، »ب ـــتان ك ـــی كوردس هەرێم
بـــۆ پاككـــەرەوە و چاككـــەرەوە خـــەرج بكـــەن، یـــان وەزارەتـــی 
دارایـــی خـــۆی گرێبەســـتێك بـــۆ مـــاوەی چـــوار ســـاڵ 
لەگـــەڵ كۆمپانیایەكانـــدا بـــۆ ئـــەو مەبەســـتە ئەنجـــام 

بـــدات«.

رۆژنامەنووسێك: 

بە رپرسی لقی زانكۆ و پە یمانگە كانی 
سلێمانیی یە كێتی قوتابیانی كوردستان:

یاریدەدەری سەرۆكی زانكۆی سلێمانی: 

كچ و كوڕی بەرپرسی هیچ 
زانكۆیەك لە بەشی ناوخۆیی 

نییە، بۆیە بە پێویستی نازانن 
خەمی جددی لە قوتابییە رەش و 

رووتەكان بخۆن

هە ر كە سێك لە  هە ر یە كە یە كی 
كارگێڕی ناو زانكۆ دادە نرێت، 

دە بێت كە سایە تییە كی بە رپرس 
بێت و خۆی بە خزمە تكار بزانێت 

و خزمە تی قوتابیان بكات

هەر خوێندكارێك بەڵگەی لەسەر 
سووكایەتی پێ كردنی لەلایەن 
سەرپەرشتیاری پێشووی بەشە 

ناوخۆییەكانەوە هەیە، بیداتە 
نوێنەری خوێندكاران و بۆ ئەوەی 

سكاڵای لەسەر تۆمار بكرێت


